
Бигӯ!: Парвардигоро маро ҳидоят фармо ва дар
роҳи росту мустақим қарор деҳ. Бо зикри ҳидоят,
ҳидояти касеро дар назар дошта бош, ки роҳро

(бидуни инҳироф) мепаймояд, роҳи росту
мустақим, мисли роҳи мустақимест, ки тир

мепаймояд

Аз Алӣ (разияллоҳу анҳу) ривоят аст, ки гуфт: Паёмбар (саллаллоҳу алайҳи ва
саллам) ба ман гуфт: "Бигӯ!: Парвардигоро маро ҳидоят фармо ва дар роҳи росту
мустақим қарор деҳ. Бо зикри ҳидоят, ҳидояти касеро дар назар дошта бош, ки

роҳро (бидуни инҳироф) мепаймояд, роҳи росту мустақим, мисли роҳи
мустақимест, ки тир мепаймояд."

[Саҳеҳ] [رواه مسلم]

Паёмбари Худо (саллаллоҳу алайҳи ва саллам) ба Алӣ ибни Абутолиб (разияллоҳу анҳу)
дастур медиҳад,  ки ин гуна дуо кунад:  (Илоҳо маро ҳидоят кун)  ва ба роҳи рост
роҳнамоиям намо. (Ва дар роҳи росту мустақим қарор деҳ) маро муваффақ гардон ва
дар ҳама корҳоям маро дар роҳи росту мустақим қарорам бидеҳ. Маънои "ҳидоят",
шинохти ҳақиқат аст, ҳам тафсилӣ ва ҳам мухтасар. Ҳамчунин тавфиқи амал кардан ба
он, ҳам зоҳирӣ ва ҳам ботинӣ. Ва "садод", яъне тавфиқ ва истиқомат дар ҳама корҳо,
ба тавре ки дуруст ва мувофиқи ҳақ бошад, ки он роҳу равиши дуруст дар гуфтор,
рафтор  ва  эътиқод  аст.  Азбаски  ки  мафҳумҳои  маънавӣ  бо  чизҳои  ҳисшаванда
равшантар фаҳмида мешаванд, вақте ки ин дуоро мехонӣ, дар хотир биёр, ки (ҳидоят,
роҳнамоӣ ба роҳ аст) монанди роҳнамоии мусофир аст, зеро ӯ дар роҳ аст ва тарафи
рост ё чап намепечад, то ин ки роҳгум назанад ва ба мақсад зудтар ва ба саломатӣ ва
амонӣ бирасад. (Садод: рост рафтану ба нишон расидани тир аст). Вақте ки ту тирро
ба нишон равон мекунӣ, мебинӣ, ки чӣ гуна бо суръат мерасад ва ба ҳадаф мезанад.
Тирандоз вақте чизеро гирифтан хоҳад, тирро ба сӯи ҳадаф нишон мегирад ва дақиқ
равона мекунад. Ҳамин тавр, ту аз Худованд мепурсӣ, ки амали ту, ниятат, гуфтугӯят
ва рафторҳоят мисли тири рост ба мақсад расад. Пас, дар дуоят ту аз Худованд ду чиз
талаб кун: ҳидояти комил ва ниҳояти истиқомату ростӣ. Пас ин маъниро дар дилат
биёвар, то вақте аз Худованд садод металабӣ, нияти ту ва амалат мисли он тире
бошад, ки рост ба мақсад мерасад.

https://sunnah.global/hadeeth/tg/show/5915

https://sunnah.global/hadeeth/
https://sunnah.global/hadeeth/tg/show/5915


 

https://alnajat.org.kw
https://edc.org.kw

